
Maak reg vir ANC-leuens

Die ANC is deesdae vinnig om apartheid te blameer vir alles wat verkeerd is in die land. Theuns Eloff
waarsku dat dié soort praatjies al hoe gewilder gaan word in aanloop tot volgende jaar se verkiesing.

erskeie ANC-ampsdraers het
Vapartheid onlangs (weer) die

skuld gegee vir alles wat hul-
le die afgelope byna 30 jaar opge-
mors het. Lindiwe Zulu het die
verskriklike brande in Johannes-
burg op apartheid se skouers ge-
pak omdat “hulle” mense nie beter
behuising gegee het nie.

Maar die verstommendste uit-
spraak het verlede maand op ’'n
mediakonferensie van die groot
indoena, pres. Cyril Ramaphosa,
self gekom. Daily Investor noem
dit “Cyril Ramaphosa’s big lie
about local government skills”. En
in 'n verklaring op 9 September
het die ANC se Veteraneliga by
monde van Mavuso Msimang en
Snuki Zikalala dit as “scapegoa-
ting, hogwash and nonsense” be-
skryf.

Kortliks het Ramaphosa die vol-
gende kwytgeraak: Die gebrek aan
kapasiteit op veral plaaslike vlak
(stadsbeplanners, finansiéle be-
stuurders en ingenieurs) bestaan
omdat apartheid Suid-Afrika be-
roof het van 'n menigte stadsbe-
planners in die onderwysstelsel.

As ons 'n normale land was, sou
ons land besaai gewees het met
stadsbeplanners wat in die verskil-
lende dorpe bly en werk. Dat ons
hulle nie het nie, is apartheid se
skuld en diefstal. Apartheid het sy
“eie” stadsbeplanners opgelei,
maar moedswillig swart mense uit-
gesluit. Hierdie moedswillige mis-
lukking van apartheid om swart
mense op te lei gooi nou nog 'n
skadu oor die land.

Toe ’n lid van die gehoor daarop
wys dat die hoéronderwysstelsel
na 1994 talle ingenieurs en stadsbe-
planners opgelewer het, het Ra-
maphosa amper meewarig geant-
woord dat die groot probleem is
dat daar in “Pampiersdorp” ('n
mens aanvaar hy verwys verkeer-
delik na “Pampierstad”, 'n dorpie
naby Hartswater in die Noord-
Kaap) nie 'n stadsbeplanner is nie.

Want die “onderwysstelsel in
Pampiersdorp” (sic) het nie 'n
stadsbeplanner opgelewer nie — en
dit is ook apartheid se skuld.

En dan, om munisipaliteite se af-
hanklikheid van konsultante te
“verklaar”, sé hy 'n gekwalifiseer-
de stadsbeplanner sal nie in Pam-
pierstad wil gaan werk nie, maar
die gemeenskap eerder as 'n kon-
sultant besoek.

Slagofferskap
Die president dink blykbaar as ’'n
mens in dorpie X bly, jy sommer
deur skool te gaan ’'n stadsbeplan-
ner kan word - en dan vir die res
van jou lewe daar kan bly en die
gemeenskap dien.

Hy plak die gebrek aan stadsbe-
planners in wanfunksionele muni-
sipaliteite op apartheid se skouers,

Dis nodig: Nog skole, asook respek vir mekaar

G. Stander, Danabaai
Hardus Pretorius (30.09) se bewering
dat die aandrang op Afrikaanse skole
'n bevordering van apartheid is, is 'n
totale mistasting van die werklikheid.
Hy beweer dat as alle skole Engelse
skole is, kinders sal leer om mekaar
te aanvaar. Wat hy nie in ag neem
nie, is alle Afrikaanse skole het seker-
lik reeds leerlinge van ander rasse.
Dit kan nie van “swart skole” gesé
word nie, want baie is 100% swart.
Dit sal beter wees om na die oorsaak
van die werklike probleem te soek en
dit is dat daar te min skole is, wat
veroorsaak dat skole oorbevolk is.

maar erken nie dat sy party se be-
leid baie (wit) stadsbeplanners af-
gedank of pakkette gegee het om-
dat hulle hul eie kaders wou aan-
stel nie. Hy erken nie dat die ANC
in wese die hele staatsdiens as 'n
kolossale werkskeppingsburo vir
meestal onbevoegde kaders beskou
en hanteer nie. Hy erken nie dat
baie poste (ook in Pampierstad)
aan totaal onbevoegde en ongekwa-
lifiseerde kaders gegee is nie.

Hy is 'n slagoffer van die eeue
oue sielkundige kwaal van ekster-
ne lokus van kontrole: Ek bly 'n
slagoffer van die een of ander mag
buite my - in dié geval die haatli-
ke apartheid.

Hy erken nie dat die oorsaak
van die probleem van konsultante
nie die konsultante self is nie (hoe-
wel daar baie skelms onder hulle
is), maar eerder die amptenare
wat aangestel is maar nie hul werk
kan of wil doen nie. Dan word die
konsultante ten duurste gebruik
terwyl die onbevoegde amptenare
steeds groot salarisse kry. Uit be-
skikbare inligting lyk dit asof die
meeste munisipaliteite nie meer
stadsbeplanners aanstel nie en am-
per alle stadsbeplanners nou kon-
sultante is of aan konsultasiemaat-
skappye verbonde is.

Dit is 'n bose kringloop wat ge-
skep is omdat die ANC van bekwa-
me (wit) beplanners ontslae geraak
het. En die kringloop word ver-
sterk omdat jong swart mense geen
toekoms in Pampierstad of enige
ander ANC-beheerde stadsraad
sien nie — tensy hulle natuurlik be-

reid is om niks te doen nie en tog
baie betaal te word!

Terloops, ek het onlangs gehoor
van ’'n universiteit waar daar vir
'n nuwe (swart) departementshoof
in plaas van een administratiewe
assistent (soos al die ander wit
hoofde), nou vyf aangestel is: twee
administratiewe assistente en drie
assistente vir die assistente. En dit
omdat hy volgens sy eie getuienis
nie sy werk en sy assistente hul
werk Kklaarkry nie.

Wat is die feite?

Daar is baie navorsing gedoen en
beskikbaar oor die stand van vaar-
dighede op munisipale vlak, oor
stad- en streekbeplanners en daar
is ook ’'n lys van geregistreerde be-
planners.

Allyson Lawless van die Suid-
Afrikaanse Instituut vir Siviele In-
genieurs (Saice) wys daarop dat dit
munisipaliteite is wat vaardighede
op plaaslike vlak vernietig het
deur byvoorbeeld in talle gevalle
senior professionele ingenieurs
met junior tegnici te vervang. En
die feit dat van die senior en erva-
re mense ontslae geraak is (baie
keer omdat hulle wit is), beteken
dat nuutaangestelde ingenieurs
geen mentors gehad het nie. Die-
selfde verskynsel het ook op ander
terreine voorgekom. 'n Mens kan
aanvaar dat plaaslike ANC-rege-
rings van bekwame (wit) stadsbe-
planners ontslae geraak het voor-
dat daar gekwalifiseerde mense
was wat hulle kon vervang.

Die South African Council for

ANC is toenemend besig om sy
mislukkings oor 30 jaar voor die
deur van apartheid te Ié.

Planners (Sacplan), 'n statutére
raad vir die beplanningsbedryf, is
reeds in 2002 tot stand gebring. Dié
raad moet die belange van die pu-
bliek bevorder en beskerm deur
die bedryf te reguleer, die aantal
geregistreerde beplanners te ver-
hoog en voortgaande opleiding te
verseker.

Vinnige soektogte op die inter-
net wys dat daar 'n hele aantal
konsultasiemaatskappye in die be-
planningsomgewing is, wat bewys
dat die bedryf nie meer hoofsaak-
lik in die openbare sektor te vinde
is nie.

Op Sacplan se webwerf is 'n lys
van 1703 geregistreerde beplan-
ners. Sou 'n mens aanvaar dat
swart studente eers in 1994 toege-
laat is om stadsbeplanning te stu-
deer en jy aanvaar verder dat hul-
le 'n paar jaar sou vat om hul stu-
die te voltooi en dan nog 'n jaar of
drie voordat hulle as beplanners
sou registreer, is dit billik om te
aanvaar dat die nuwe Suid-Afrika
se hoéronderwysstelsel teen 2000
nuwe beplanners sou oplewer.

Volgens Sacplan het 669 swart
beplanners tussen 2002 en vanjaar
geregistreer, terwyl daar ook 103
Indiérs en 49 bruin registrasies
was. Van die totaal van 1 703 gere-
gistreerde beplanners is 821 (of
byna 50%) dus nie meer wit nie.

As 'n mens verder die wit be-
planners wat in die 1980°s of 1990’s
geregistreer het en nou reeds oor
die 60 is uit die prentjie haal, is
verreweg die meeste van geregi-
streerde beplanners vandag swart.

Onherstelbaar

Die feit, anders as in die president
se uitsprake, is dat daar vandag
meer as genoeg beplanners is om
die sowat 260 munisipaliteite te be-
dien. Daar is geen skadu van
apartheid wat meer hang nie en
die president kan dit dus nie meer
as verskoning gebruik nie.

Die eintlike vraag is waar werk
hierdie jong swart beplanners?

Hoekom werk hulle nie in Pam-
pierstad of ander plaaslike owerhe-
de nie? Die antwoord 1é in dieself-
de verslag van die ouditeur-gene-
raal waaruit Ramaphosa in sy
toespraak aangehaal het.

Die meeste van die plaaslike
owerhede is wanfunksioneel —
grootliks weens die ANC se toksie-
se mengsel van kaderontplooiing,
korrupsie en rassetransformasie.
En dit is nét die ANC se skuld, nie-
mand anders s’n nie en ook nie
apartheid s’n nie.

Die feit is dat die meeste ANC-
beheerde munisipaliteite nie geld
oor het nadat die kaders betaal is
om beplanners aan te stel nie. En
selfs waar daar geld is, sal jong
swart beplanners myns insiens nie
hul voete in 'n ANC-beheerde mu-
nisipaliteit wil sit nie, want dit is
nie lekker om daar te werk nie.

Daar heers 'n toksiese atmosfeer
wat professionele mense laat voel
hulle kan niks in 'n wanfunksione-
le, korrupte omgewing bereik nie.

Die president moet weet dat ons
natuurlik nie sé apartheid was reg
of wonderlik nie. Ons sé: Hou op
om die ANC se mislukkings op 'n
uitgediende stelsel te pak en aan-
vaar verantwoordelikheid ('n in-
terne lokus van kontrole) dat julle
na 30 jaar nie iets positiefs, wat
ook volhoubaar is, tot stand kon
bring nie. En nee, dis nie aanvaar-
baar om sulke leuens in 'n verkie-
singsveldtog te gebruik nie.

Die ANC het funksionerende mu-
nisipaliteite met vaardighede geérf
en die meeste in minder as 25 jaar
in gemorsdorpe en arbeidskam-
pongs verander. Die ANC is onher-
stelbaar beskadig en korrup — hy
is die grootste probleem (nie die
EFF nie) en moet vervang word.

Die ANC het geen prestasies
waarmee hy by kiesers kan spog
nie en gaan daarom in aanloop na
volgende jaar se verkiesing apart-
heid en die “skadu van apartheid”
vir alles en nog wat blameer.

Sien deur die liegpraatjies, ver-
werp dit en gaan stem volgende
jaar vir 'n alternatief.

Dr. Eloffis 'n
onafhanklike
kommentator.

Tasha'’tjie dra
N groot seer
In haar saam

Ons Wéreld
Reginald Hufkie

en slaap in 'n kamertjie van 'n humble

huis. Die maan se strale reflekteer teen
die mure soos in 'n mooi beligte movie scene.
Die lig skyn op die skraal dertienjarige.

Die kamerdeur swaai saggies oop. 'n Groot
man in sy vroeg dertigs stap die donker kamer
binne. Hy mik vir die bed waar Tasha 1é.

Sy was dadelik wakker toe sy die deur hoor
oopgaan. Haar hart klop vinnig. Die knop in
haar keel sé vir haar sy is bang.

Toe sy omdraai, sien sy haar oompie, Emile,
langs die bed staan. Met 'n dik vinger op sy lip-
pe beduie hy vir haar om stil te bly. Hy klim in
haar bed en sit sy hande op haar. Sy resist,
maar dit help nie. Hy trek aan haar klere,
maar sy gee nie in nie.

Tasha’tjie haal diep asem om te skree. “Help!

Dis net na drie in die oggend. Tasha’tjie 1é

Antie...” toe druk 'n hand oor haar mond.
“Shut up!”
Sy stem is sag en

dreigend.

Tasha gee nie in
nie. Sy spartel,
spring op en hard-
loop na die deur,
maar Emile is by
haar net toe sy die
handvatsel draai. Hy
maak asof hy haar
gaan klap, maar dan
vat hy haar gesiggie
in sy groot, harde
hande en draai haar o€ na hom toe.

“Sé jy net iets en jy hettie meer 'n blyplek
nie. Hoor jy my, Tasha’tjie?” En toe maak hy
die deur saggies agter hulle toe.

Twee jaar later staan Merline, Emile se
vrou, in die kifchen en was skottelgoed. Sy het
rollers in haar hare en 'n ciggie hang in haar
mond. Uit die oop agterdeur hoor sy die com-
munity se honde blaf. Tasha kom van buite af.
Sy’s nervous en byt haar naels voor sy skaam
met haar antie probeer praat.

“Antie Merline, kan ek gou met antie praat,
asseblief?”

“Wat is dit, Tasha? Kan jy nie sien ek is be-
sig nie?”

Tasha wil sé dat sy iets belangrik op haar
hart dra, maar sy is van voor af bang. Die
woorde bly in haar mond sit.

“Haali, jinne! Nou praat, Tasha!”

Sy sukkel om die woorde uit te kry.

“Uhm... Uncle Emile het my eers... try rape,
antie. Dis nou al vir twee jaar. Ek wou dit
nooit vir antie sé nie, want...”

Voor sy verder kan praat, skril Merline haar
dood. “Jy weet dis 'n serious accusation wat jy
maak? My man sal nooit soiets doen nie. En,
Tasha, laas toe ek gehoor het, was jy die een
wat by Emile aangeklop het. Los my man uit
en hou op om hier rond te loop met jou mini
skirts. Loop nou uit my kitchen uit voor ek jou
uit my huis uit smyt!”

Dis net na vier die volgende oggend toe
Emile weer die kamertjie se deur oopstoot en
agter Tasha in die kooi inskuif. Tasha baklei
nie meer nie. Sy 1é net daar. Haar oé is oop.
Die trane loop, maar die huil kom nie tot by
haar lippe nie.

Wolke trek vanaand stadig voor die maan
verby. En toe is dit skielik pikdonker.

B Hufkie is ’n storieverteller van Ggeberha.

Tasha wil sé
dat sy iets
belangrik op
haar hart dra,
maar sy is
bang.

Y IEPOSWESEAS NUUSBLAD GEREGISTREER

Hierdie probleem moet voor die deur
van die ANC gelé word wat te min
doen om skole te bou en onderwysers
op te lei.

Laastens sal die oorsaak van onte-
vredenheid gevind word by politici
wat ras gebruik in ’‘n poging om hul-
self te bevoordeel, maar groot skade
aanrig aan menseverhoudinge.

Waarna ons eerder moet streef, is
om respek teenoor mekaar te betoon
en vir elk gun dat die son oor hom en
haar skyn.

Dit is hartseer dat mense wat klink
of hulle self Afrikaans is, pleit om En-
gelse skole.

Skoolkinders plant bome: Dit gee hoop vir SA

Jan Odendaal, Green for Life

Op Donderdag 28 September het 56
gr. 9-leerlinge aan die Hoérskool Dur-
banville met ywer en passie 20 water-
peerbome by hul skool geplant.

Gou was daar blase op baie se han-
de, want om van 08:00 tot 13:00 pik en
graaf te slaan, sit nie in almal se klere
nie!

Die taak afgehandel, het hulle met
'n gejuig die modder van mekaar met
tuinslange afgespuit voordat daar in
die skool se swembad baljaar is! Eint-
lik is daar gekraai van al die lag en
plesier!

Op Woensdag in Northumberland in

Brittanje is 'n 16-jarige seun in hegte-
nis geneem nadat 'n eeue oue boom in
hul Northumberland- nasionale park
afgekap is. Dié wéreldbekende “Robin
Hood Tree” is in 2016 as Brittanje se
Boom van die Jaar aangewys.

No6g 'n rede om nie te emigreer na
elders waar die gemeenskap blykbaar
nie meer hoop aan die jeug bied nie?
Die passievolle opvoeders, ouers en
uitmuntende onderwysleierskorps by
die Hoérskool Durbanville gee my
hoop vir Suid-Afrika en veral Kaap-
stad se kinders.

Hier wag wonderlike geleenthede op
hulle met sulke ywer en passie!

Stuur jou SMS na 36260. SMS’e wat
die skrywer se naam bevat, kry voor-
keur.

» Graag sou ek wou weet wat van die heer-
like weeklikse skrywe van John Scott in die
Saterdag-Burger geword het. Met sy fyn hu-
morsin kan Scott ons met 'n glimlag laat
ten spyte van die uitdagende nuus oor ons
geliefde land. — Erica Klocke, Kaapstad

» Ons is nou eers hartseer oor geen John
Scott-bydrae nie! Die beste humor en satire
sommer weg! — Rudi Silvis, Huis Boland

» Groot was die gaping wat die afwesigheid
van Koos Kombuis en John Scott se bydraes
in Saterdag (30.09) se Die Burger gelaat
het! — Linette Verster, Durbanville

» Hardus Pretorius openbaar met sy histe-

riese politieke tirade net sy skreiende on-
kunde oor die reg op en opvoedkundige
voordele van moedertaalonderrig.

— Hennie, Strand

» Alle straat- en dorpsname in die land be-
hoort verander te word, want geen ver-
waarloosde straat of dorp is meer hul ou
name werd nie. — JohanS, Walmer Downs

» Noudat Pollard en Libbok die toets deur-
staan het, kan hulle gerus geroteer word vir
die “groot” wedstryde wat voorlé.

— Martinmellie

» Dis nie meer 'n geheim dat Kwagga die
weéreld se heel beste impakspeler in die ge-
skiedenis van rugby is nie. Ek wil net sé:
“Wat 'n speler!” — Martiens Bekker

H John Scott was in die buiteland op
reis en hervat sy rubriek weer Saterdag.

Jy op Facebook en Netwerk24

Die WB-oorwinning van 49-18 oor
Tonga was tot dusver nie die Spring-
bokke as ’n span se beste vertoning in
Frankryk nie.

» Julle maak nog baie foute en vergeet wat
jul planne eindelik is. Sulke spel gaan julle
nie die beker besorg nie.

— Jacobus van der Merwe

» 'n Span speel so goed as wat hy toege-
laat word. Hierdie Tonga-span het te veel
“bulldozers” wat dit 'n absolute “wrede” af-
fére gemaak het... maar die Bokke het hulle
gehanteer. Hulle het nie so teen die ander

spanne gespeel nie of het hulle?

— James Moulder

» Fantasties, Canan Moodie. Jy was awe-
some! Hou so aan. — Bernadette Eksteen

» Welgedaan, Bokke, dit was tough teen
daardie ou grotes, maar julle het gewys julle
skrik nie vir hulle nie. Aimal gaan so te kere
oor die skoppers, wat van Canan Moodie se
oulike drie en ook die ander wat volhard het
om 'n drie te druk. Het net vir Faf gemis.

— Elsa du Plessis

» Problem solved! Pollie begin, Manie kom
saam met bomb squad en hardloop oppo-
nente voos! — Frans Kock

» Al meer in Amerika sé: Bly en help: Al hoe
meer Amerikaners wat nie van Suid-Afrika se
beleid van aparte ontwikkeling hou nie, begin
daarvan oortuig word dat Amerikaanse sake-
ondernemings 'n opbouende rol kan speel deur
hier te bly... So het mnr. David Rockefeller, voor-
sitter van Chase Manhattan, gister in Pretoria op
'n perskonferensie gesé.

) Gemoedere hoog oor minister in VV.O.:
Wanneer dr. Hilgard Muller, Suid-Afrika se Minis-
ter van Buitelandse Sake, mdreoggend in New
York in die VV.O. opstaan om die Algemene Ver-
gadering toe te spreek, gaan Afrika-lede probeer
om hom en die Suid-Afrikaanse afvaardiging
heeltemal uitgestem te kry.

» 18 in een week aan masels dood: Dit is 'n
baie slegte maselsjaar in Kaapstad: Minstens
vyfhonderd gevalle is tot dusver in die Stads-
hospitaal vir aansteeklike siektes in Groenpunt
behandel. Agtien mense is in een week aan die
siekte oorlede.

» Chinees in Goodwood welkom: Die stads-
raad van Goodwood het geen beswaar teen die

uitreiking van 'n handelslisensie aan 'n Chinees
nie, is gisteraand op 'n buitengewone stads-
raadsvergadering besluit.

) Swart SA vrou presteer: Die eerste Suid-
Afrikaans Bantoeverpleegster wat 'n meesters-
graad in verpleegkunde verwerf het, mej. Lydia
Makgopela, het uit Amerika teruggekeer. Sy gaan
nou 'n dosent aan die Kalafong-Verpleegsters-
kollege in Pretoria word.

) Bier verongeluk amper dorpsfees: Eers was
dit “geen bier, geen bees” Nou is dit “baie bees,
geen bier” op Ventersburg waar ses boere hul
aanbod van ses beeste vir 'n groot osbraaiery
met gratis bier gister teruggetrek het nadat die
N.G. predikant, ds. A. F. Louw, beswaar gemaak
het teen die bier... Ander boere het nou beeste
vir die fees belowe.

) SA fietsry se groot gebeurtenis: Die inter-
nasionale Rapport-toer wat vandag in Kaapstad
begin en oor tien dae in Johannesburg eindig, is
'n berekende risiko, soos 'n ruimteviug na die
maan. 'n Honderd en een dinge kan verkeerd
loop in hierdie wedren oor 1512 km.



